
1l-Qabar tal-Vergni Marija fil-Wied ta’ Gosafat

I1-Mara tal-Apokalissi il-Madonna
fl-Ahhar Ktieb tal-Bibbja

I1-Miraklu tad-Dqiq u taz-Zejt (1 Slat 17,7-16) (3)

Grajjiet il-Hajja fi Hdan il-Gudajizmu

L-Ewwel Trac¢i ta’ Ministeri Ekklezjali
fl-Atti Tal-Appostli

ta’ Patri Twanny Chircop ofm



kbira, u kien hemm min
tkellem minn falliment
totali, u mill-bzonn

li jidhol il-gvern biex
isalvaha. Biex tghaxxaqgha,
kemm f’Israel kif ukoll
fil-Palestina, s-sitwazzjoni
politika ma tantx ghenet,
belezzjonijiet ripetuti u
gvernijiet instabbli f Israel,
u btensjoni fil-Palestina,
l-aktar ’Gaza, minhabba
l-problema ta’ governanza
dizastruza u mifruda bejn
zewg partiti, dak tal-Fatah
li jiggverna x-Xatt tal-
Punent u dak ta’ Hamas li
jiggverna Gaza. Betlehem
kienet wahda mill-ewwel
bliet li nghalqet ghal
kollox, u damet hekk ghal
bosta gimghat, bdaqqa

ta’ harta tragika fuq il-
kummer¢ turistiku li fuqu
hi mibnija I-ekonomija.

I1-Patrijiet Frangiskani
tal-Kustodja tal-Art
Imqaddsa issa ilhom seba’
xhur jghixu maghluqin

fil-kunventi u fis-Santwarji

vojta li fihom ma jmur
l-ebda pellegrin, tnehhi
l-insara tal-post, li kellhom
ukoll jaghmlu gimghat ta’
“lock down” fi zmien il-
festi tal-Ghid. Ghalkemm
il-Frangiskani huma
mdorrijin b’perjodi li
fihom is-Santwarji jkunu
vojta mill-pellegrini, bhal
fil-kaz tal-Gwerra tal-Golf,
tal-Gwerra tal-Libanu, u
tal-Gwerra fuq Gaza, kif
ukoll fi Zzmien 1-Intifada,
imma dawn i¢-c¢irkustanzi
kienu jdumu biss ftit
gimghat u qatt ma damu
xhur bla wagfien bhall-
kaz li ged nghixu fih
illum. Ghall-ewwel darba
fi zmienna 1-Kustodja
tal-Art Imqaddsa qed
taffac¢ja problemi mhux
indifferenti.

L-ewwel problema hi dik
tan-nuqqas ta’ introjti.
I1-Kustodja tiddependi
mill-gabra li ssir darba
fis-sena fil-parrocci kollha
u mill-offerti li jhallu

l-pellegrini fis-Santwarji.
Din is-sena dan id-dhul
wagqaf drastikament.

Issa, barra mill-fatt li

dan id-dhul jintuza
ghall-manteniment tas-
Santwarji, ghar-restawri, u
ghall-ghajxien tal-Patrijiet
infushom, iservi wkoll
bhala fond li minnu jridu
jithallsu l-pagi ta’ aktar
minn elf dipendenti li
jahdmu mal-Kustodja.
Ghalkemm fil-kaz ta’ Israel
il-gvern offra incentivi

ta’ ghajnuna ghall-ewwel
xhur, fil-kaz tal-Palestina
ma hemm l-ebda struttura
so¢jali li toftri benefic¢ji
f’kazi ta’ krizi bhal din. II-
Kustodja ma tistax tibghat
tant dipendenti li huma
kollha membri ta’ familji
insara u li l-ghajxien
taghhom jiddependi biss
mill-istruttura finanzjarja
tal-istess Kustodja. L-istess
problema tmiss l-iskejjel
tal-Kustodja, li huma
meghjuna mill-istess



offerti li 1-Kustodja tircievi,
partikolarment mill-iStati
Uniti tal-Amerika. Dawn
bhalissa waqfu kwazi

ghal kollox. Fintervisti li
ghamel il-Patri Kustodju
wera t-thassib tieghu li

din is-sena ftit nistghu
nistennew mill-gabra
ghall-Art Imqaddsa, ghax
il-Knisja fdiversi pajjizi
wkoll tinsab quddiem
problemi ekonomici serji u
r-rieda li jintbaghtu offerti
fl-Art Imqaddsa certament
se tkun dghajfa hafna.

It-tieni problema tal-
Kustodja hi umana.
Sakemm qed nikteb dan
l-editorjal, il-Kustodja tilfet
3 Patrijiet li mietu vittmi
tal-Covid-19, wiehed
fl-iStati Uniti u tnejn
fis-Sirja, li kienu jghixu
fl-istess kunvent u kullegg,
li issa spi¢ca bla Patrijiet.
Hi storja doloruza, ghax
dawn il-Patrijiet kienu

qed jahdmu favur tant
insara, specjalment fis-
Sirja, li kienu ghadhom
ged iqumu minn flagell ta’
gwerra twila. Wiehed minn
dawn iz-zewg Patrijiet, Fr.
Edoardo Tamer, miet ta’ 87
sena b’kumplikazzjonijiet
ta’ sahha, imma siehbu, Fr.
Firas Hejazin, li hu mill-
Gordanja, miet ta’ biss 49
sena, fl-ahjar ta’ sahhtu

u tal-ministeru tieghu.
It-telfa ta’ dawn il-Patrijiet
tfisser li issa hemm krizi
ta’ personnel anke fis-Sirja,
fejn hemm xi Patrijiet
ohrajn li huma infettati,
ghalkemm qeghdin fi

process ta’ fejqan.

F’sitwazzjoni bhal din,
l-appell taghna hu biex ma
ninsewx lill-Frangiskani

li ged jahdmu fl-Art
Imqaddsa. Hi tama taghna
li 1-krizi tghaddi u li kollox
jirritorna ghan-normalita,
imma forsi rridu nistennew
ghal dan. Nafu kemm
hemm fostkom li xtaqu
jigu 1-Art Imqaddsa din
is-sena u sfaxxawlhom il-
pjanijiet taghhom. Almenu
ghandna nkunu konxji
mill-bzonn li nkomplu
nsostnu I-Kustodja tal-Art
Imqaddsa bit-talb taghna,
u wkoll bl-ghajnuna
materjali li nistghu
naghtuha permezz tal-
Kummissarjat tal-Art
Imgaddsa f’Malta.

Jalla I-kuragg u t-tama

ma jongsux lill-Patrijiet
Frangiskani f'din il-
pandemija li hakmet ukoll
1-Art Imqaddsa, biex
bil-prezenza siekta u umli
taghhom fis-Santwarji
jkomplu jitolbu ghad-dinja
u ghal tant benefatturi li
dejjem komplew isostnu
l-missjoni ghaziza tal-Art
Imqaddsa.

